
Mirmëngjes [përfaqësues nga Qeveria], Rektor Abazi, dekanë, kuadër arsimor, mysafirë, studentë 

dhe posaçërisht të diplomuarit. 

 

Kam nderin të festoj diplomimin e juaj së bashku me ju sot.  Ju faleminderit për ftesën.  Është një 

ditë e lumtur.  Ju jeni një grup i të rinjve të talentuar, që fillojnë fazën e re të jetës.  Ju keni mësuar 

shumë edhe në klasë edhe nga njëri tjetri. Keni pasur mundësinë të mësoni në anglisht, 

maqedonisht dhe shqip, dhe poashtu të mësoni gjuhë tjera si frengjishten.  Poashtu keni pasur 

mundësi të shfrytëzoni shërbime të kualitetit të lartë siç është qendra e karrierës, që ju ka ndihmuar 

në përgatitjen për botën e punës. 

   

Të gjithë e dimë se, për fat të keq, papunësia e madhe don të thot se ka pak vende formale të punës.  

Shpresoj se kur do të mendoni për hapat e ardhshëm do të keni parasysh jo vetëm vendet e punës që 

ekzistojnë dhe paguhen, por do të jeni kreativ dhe do të kërkoni mundësi për hapjen e punës, për 

punë praktike dhe OJQ.  Të gjitha këto janë mënyra për të fituar eksperiencë të çmueshme, për të 

mësuar punën dhe për të demonstruar aftësitë e juaja para punëdhënësve të ardhshëm. 

 

Pa mar parasysh se a jeni shtetas të Maqedonisë apo të vendeve fqinje, ju jeni pjesë e një rajoni që 

kalon nëpër proces të shpejtë të ndryshimit.  Ndryshimi do të thotë pasiguri, mirëpo njëkohësisht do 

të thot mundësi.  Vitet që i keni kaluar në UEJL ju kanë dhënë mjetet që ju nevojiten për të patur 

sukses vetë dhe për të dhënë kontribut për një ardhmëri më të mirë për të gjithë. 

   

Ndjehem krenare që populli amerikan- së bashku me miqtë nga Evropa- e kanë mbështetur këtë 

univerzitet të shquar prej themelimit të tij para shtatë vjet.  Duke parë secilin prej jush, unë e di që 

kemi bërë mirë që kemi investuar në UEJL.  Si edhe paraardhësit e juaj, të diplomuarit e UEJL, ju 

keni shfrytëzuar maksimalisht mundësitë që u ka ofruar UEJL.  

  

Shpresoj se secili prej jush do të jetë qytetar aktiv dhe i angazhuar.  Siç u pa gjatë zgjedhjeve të 

fundit në Maqedoni, demokracia dhe të drejtat e qytetarit nuk mund të supozohen.  Ato duhet të 

mbrohen çdo ditë dhe nga të gjithë.  Të mbrohen jo me armë ose me kërcënime, por duke insistuar 

për sundim të së drejtës dhe për të drejtat ligjore të dikujt, si dhe duke i thëritur në përgjegjësi 

zyrtarët e zgjedhur dhe institucionet shtetërore.  

  

Ky është një shtet dhe si një shtet ai ka dhe duhet të zbatojë një ligj për të gjithë dhe të drejtat dhe 

përgjegjësitë e njejta për çdo qytetar dhe çdo të punësuar në institucionet e shtetit. 

 

Dhuna dhe frikësimi që i pamë para dhe gjatë zgjedhjeve i rrezikojnë aspiratat Euro-Atlantike të 

Maqedonisë.  Ky ishte një hap i madh prapa.  Dhjetra mijë qytetarëve  në tërë shtetin iu vodh vota.  

Me 1 qershor.  Mirëpo nëse ka përsëritje të gjërë të votimit, pa dhunë, pa frikësim apo falsifikim të 

 

O F F I C E  O F  P U B L I C  A F F A I R S  /  E M B A S S Y  O F  T H E  U N I T E D  S T A T E S  O F  A M E R I C A  

 

Bull. Ilinden b.b. 1000 Skopje /Telephone (+389) – (2) 3116 180, Fax (+389) – (2) 3118 431 E-mail: EmbSkoWebM@mt.net.mk    

mailto:EmbSkoWebM@mt.net.mk


 2 

mëtejshëm, ekziston mundësi e mirë për t’u përmirsuar jo vetëm imazhi ndërkombëtar i 

Maqedonisë po, çka është më me rëndësi, besimi i qytetarëve. 

  

Këto janë çështje të mëdha dhe sfida të mëdha.  Mund të pyeteni “Cfarë mund të bëj unë? Unë jam 

vetëm një person”  Besoni, mund të bëni shumë.  Dhe nëse nuk bëni asgjë, ajo poashtu do të ketë 

ndikim të madh- mirëpo negativ. 

   

Për disa vite në UEJL ju keni studiuar, keni jetuar, keni punuar dhe jeni shoqëruar me njerëz të 

ndryshëm nga ju.  Keni pasur mundësinë të pasuroheni më përvojën nga një mjedis multi-kulturor 

dhe shumë-gjuhësor.  Keni parë se stereotipet nuk janë të gabueshme dhe të dëmtueshme, dhe se i 

ndryshëm nuk do të thotë më i mirë apo më i keq, inferior apo superior.  Është vetëm i ndryshëm. 

   

Këto janë përvoja, mësime dhe dituri që mund t’i ndani me shoqërinë e gjërë.  Ju mund të jeni 

vetëm një njeri, por mund të bëni kontribut të veçantë, për shembull, me mbështetjen e tolerancës. 

 

Në fund dëshiroj t’ju uroj përsëri për të gjitha arritjet.  Besoj se mundeni të arrini shumë dhe se atë 

do ta bëni. 

 

Ju faleminderit 

 

 


